
Ky roman u frymézua nga ngjarje reale.
Cdo ngjashméri me personazhe konkreté éshté e rastit.






Kapitulli 1

Nga gjashté pjesétarét e familjes Tota, me biografi
jo té miré politike, vetém dy mundén té marrin leje
pér té shprehur dhimbjen e tyre né ceremoniné e
varrimit, organizuar me rastin e vdekjes sé Enver
Hoxhés.

Kété té drejté e fitoi motra e madhe, Elena, dhe
véllai i vogél, Simon, ndérsa motrave Irena, lleana
dhe Maria iu refuzua pjesémarrja, pasi e qara e tyre
u konsiderua e panevojshme.

Irenés ia kushtézoi lejen e pjesémarrjes né funeral
Sekretari i Partisé sé Ndérmarrjes sé Elektrikut, me
kusht gé ajo té pranonte té dilte né puné edhe
pasditeve voné, sé bashku me té, “vetém sa pér té
tejkaluar planin e kétij muaji”.

Irena nuk doli pasditeve me Sekretarin e Partisé
dhe té nesérmen dy punétoré vung, pra,né vendit té
saj té punés afishen luftarake: “Armiku mé i
rrezikshém éshté armiku gé harrohet”. Aludimi pér
prejardhjen jo té miré politike té lIrenés bénte mu

7



dhe até nuk e lejuan té merrte pjesé né funeral. Prej
asaj dite, shokét e punés nisén t'i shmangeshin
shogérisé me té.

- Ruajna Peréndi, té flirtoj me njé barkderr, vetém
e vetém gé té mé lejojé té qaj pér diktatorin, - iu ga
ajo té motrave. - Té ma ndotnin késisoj dhe té bérit
dashuri!!l

Né Ndérmarrjen e Bulmetit ku punonte, lleanés
nuk iu dha ndonjé arsyetim pér refuzimin, ndérsa
Maries né Fabrikén Artistike i thané pérmbledhtas
se “ju mungon biografia e mjaftueshme pér funeral”.

- Me até biografi gé ke, as mos té té shkojé mendja
pér njé gjé té tillé. E kupton veté, - i deklaroi hapur
Sekretari i Partisé.

- E kuptova, - i ishte pérgjigjur Maria, dhe vendosi
té mos shkelé mé né até vend pune.

Véllai i madh, Vangjeli, nuk mori mundimin té
bénte kérkesé pér pjesémarrje né funeral, kur sillte
ndér mend poshtérimin gé i béné né funeralin e
méparshém té vdekjes sé njé udhéheqési tjetér té
Partisé€, shokut Hysni; atéheré, pra, kur veté drejtori
i Ndérmarrjes sé Lékuré-Képucéve, ku punonte
Vangjeli, i dha té drejté gé edhe ai, si gjithé shokét e
tij, té shprehte me dinjitet hidhérimin e tij pér
humbjen e udhéhegésit.

Por, mé pas ndodhi gé mu né mes té Varrezave té
Déshmoréve, né kuadratin e Ndérmarrjes sé Lékuré-
Képucéve, ku Vangjeli kishte z&né vend mes shokéve
té ndérmarrjes, pér shkak té gafés sé tij té gjaté, até e

kishte pikasur Sekretari i Partisé, i cili menjéheré i
kishte péshpéritur né vesh kryetarit té Bashkimeve
Profesionale:

- Ky éshté kulmi, té pranojmé edhe lotét e tyre
pér udhéheqésit tané. Jo, deri kétu, jo!

- Nuk e solla unég, lejen ia dha tjetérkush, - u
mbrojt kryetari i Bashkimeve Profesionale.

- Cili? - pyeti Sekretari i Partisé.

- Domethéné jo uné... desha t’ju them se ia dha
drejtori i ndérmarrjes.

- Aha, dakord, do habitesha po té kishte béré té
kundértén, por tani pér tani mahiq sysh até shalégjatin.

- Possi t'ithem? - pyeti i hutuar kryetari i Bashkimeve
Profesionale.

- T'i thuhet e vérteta: Udhéheqési i larté i Partisé
nuk ka nevojé pér lotét e tu. Kurseji lotét kur té vdesé
ndonjé borgjez apo pipino fashist, késhtu i thuaj!

- Té lutem shoku Vangjel, - iu drejtua kryetari i
Bashkimeve Profesionale me butési Vangjelit, -
pérpiqu té mé kuptosh, kété heré... pra, thjesht duhet
té largohesh, asgjé tjetér...

- Cfaré?! - parandjeu Vangjeli rrezikun. - Pér ¢faré
e keni fjalén?

- Thjesht, e kam fjalén qé té pérpigesh té mé
kuptosh.

- Jo, uné nuk e kuptoj, - ia preu Vangjeli, duke u
dridhur.

- Kurse uné e kuptoj fare miré gjendjen ténde
shpirtérore, dhembjen pér vdekjen e shokut Hysni.

Por ndoshta éshté mé miré té gjesh ndonjé shkak te
shokét e repartit, p.sh. sikur ke harruar ¢gezmat hapur
né shtépi, a ku ta di uné...

- Aha, pse duhet ta béj kété gjé? Kur as ujé, as
drita, s’kam harruar hapur. Pse? Mua ma dha lejen
veté drejtori i ndérmarrjes, - rezistoi Vangjeli.

- Dakord, dakord, - u ftoh zéri i kryetarit, - si té té
them, s’éshté vendi kétu pér té té kujtuar se Partia
éshté mbi té gjitha. Késhtu pra, tani duhet té
largohesh. Hajde... gjeji njé pretekst shokéve dhe
shihemi nesér né ndérmarrje. Pérpiqu té kuptosh
drejt, kam dhe uné pérgjegjésité e mia.

- Cfaré pérgjegjésie, uné s’paskam té drejté té
shpreh hidhérimin tim pér shokun Hysni?

- Ashtu éshté, po ti shumé miré mund ta
shprehésh hidhérimin ténd aty, né shtépi. Eshté
pothuaj e njéjta gj€, réndési ka pikéllimi gé ti ndien.
Dhe, ja ku po té premtoj se né rastin e paré té ndonjé
vdekjeje tjetér... desha té them té humbjes sé ndonjé
udhéheqgési tjetér té Partisé e té popullit, né funeralet
e ardhshme, do té dal uné garant gé té marrésh pjesé.
Té jap fjalén!

- E pse u dashka té pres uné njé vdekje tjetér, kur
ja ku kemi kété té sotmen?! Kété s’e kuptoj uné.

- Aha, kété s’e kuptoke dot ti?! - ia preu pérgjegjési
i Bashkimeve Profesionale, - atéheré po mé detyron
té té them se ky éshté urdhér Partie dhe kag.

Pas kétyre fjaléve, Vangjeli e mbylli gojén, bindi
veten se nuk kishte nevojé té pikéllohej pér kaq gjé

dhe u largua kokulur, nén véshtrimin e habitur té
shokéve té Ndérmarrjes sé Lékuré-Képucéve.

Binte shi dhe ashtu, vetmitar, Vangjeli zbriti
natyrshém, aq sa mundi, Rrugén e Brigadave né
drejtim té kundért me turmat e njerézve, qé ngjiteshin
pér né varreza dhe shikonin me pér¢cmim diké gé po
braktiste funeralin e udhéheqésit té Partisé.

Mbérriti né shtépi i njomur nga shiu monoton, i
mérmeériti “mirédita” motrave gé rrinin prané sobés
dhe ashtu, i pushtuar nga melankolia, béri té futej
né dhomén e vet.

- Kag shpejt mbaroi? - e pyeti motra e madhe,
Leni, té cilés véllezérit i hapnin rrugé sa heré gqé merrte
fjalén.

- Nga ta di uné, - u pérgjigj Vangjeli kokulur.

- Si nga ta dish? Nuk ishe né funeral?

- Jo.

- Pse?

- Se mé pérzuné.

- Cili? Ti more leje.

- Mora, po vetém nga drejtori i ndérmarrjes.

- E cfaré pastaj?

- S’paskésh gené e mjaftueshme. Mé pérzuri ai
pushti i Partisé, mu para futjes sé arkivolit né dhé.

- Po ti ¢'i the? S’reagove?

- | thashé gé kam marré leje te drejtori, por ai mé
premtoi gé té€ mos béhem merak, se né funeralin e
paré gé do té vijé, do té béjé ¢mos té meé fusé ndér té
parét né listé. Domethéné prit gomar té mbijé bar...

- Nuk éshté tamam ashtu, - ndérhyri lleana, me
flokét e mbledhur me bikutina alumini, - né fund té
fundit kjo s’éshté gjé e vogél. Byroja politike éshté
mbushur me pleq, me dité e kané, nése té ka
premtuar pér té ardhmen, ¢’e vret mendjen...

- As gé mé merr mé malli, le té vdesé kush té
dojé. Mé miré béj njé dité pushim, se té shkoj e té
gaj si hipokrit. Rri dégjoj radion pér gejf tim. He,
he, he.

- Thuaj shyqyr, - psherétiu Leni, - té paktén
familja joné pérfagésohet né funeral me Simonin.
Pérderisa po vonohet, do té thoté se s’e ka kthyer njeri
mbrapsht.

- As gé dua ta di, - foli plot kurajé Vangjeli dhe u
fut né dhomén e tij.

- Po, po, s’do t’ia dish, po té éshté béré surrati dy
gisht! - tha Maria me t'u larguar i véllai.

Duhet théné se Vangjeli nuk u tregua krejtésisht
i singerté me té motrat, pasi pas pérvojés sé hidhur
me funeralin e Hysni Kapos, né rastin e vdekjes sé
Enver Hoxhés, ai u mobilizua me gjithé shpirt ta
meritonte pjesémarrjen né funeral, duke shfaqur
né ményré korrekte téré shenjat pérkatése té
dhembjes.

- Késaj radhe, nuk béhet shaka, - i péshpériti até
dité né vesh Shabani i Repartit té Shollés. - Edhe bufi
e di se nga ményra e shprehjes sé dhembjes, prae té
garit, cdo njeri shpreh singerisht ndjenjat e tij, dua
té them simpatiné, apo antipatiné pér regjimin.

- C'do té thuash me kété? - e pyeti Vangjeli.

- Dua té them, kujdes me lotét, se nuk ka vetém
njé njeri qé do té na ruajé, domethéné do té mbajé
shénim sa pika lot do rrjedhin nga syté tané.

- Kuptova, - u solidarizua Vangjeli. - Mos u béj
merak, kur e lyp puna, uné di té gaj me gjithé shpirt.

Ditén kur u komunikua vdekja e Udhéheqésit, i
gjithé personeli punonjés i Fabrikés sé Lékuré-
Képucéve, ku punonte Vangjeli, reagoi korrektésisht
né lidhje me dhembjen. Pati garje masive si né
mbledhjen solemne, ashtu edhe népér reparte, gjé
gé, sipas informatoréve pérkatés té shérbimeve
sekrete, “déshmoi pér gjendjen e miré moralo-politike
té kolektivit té LEkuré-Képucéve”.

Njé gjé e tillé binte garté né sy dhe nga shénimet
e hollésishme té spiunit té Repartit té Tutkallit, ku
punonte Vangjeli.

“Sot, kolektivi i Repartit té Tutkallit nuk po e beson
gjémeén, - shkruante informatori né raportin e tij, -
d.m.th. nuk po arrin t&é mésohet dot me humbjen e
Komandantit. Pjesa dérrmuese e repartit nuk e
pranojné vdekjen, prandaj dhe thoné: “Jo! Ai nuk
ka vdekur. Ai s’ka dité vdekjeje, por vetém dité té
lindjes. Kjo gjé nuk mund té ndodhé kurrsesi.”

Kurse ata gé e pranojné, pra, gé ia dalin ta besojné
vdekjen e Komandantit, - vazhdonte raporti, - thoné:
“O vdekje, pse s’'mé more mua dhe fémijét e mi, po
more Até?!”. Né dukje miré gau edhe punétori i

ngjitjes me tutkall, Vangjel T., i njohur pér biografiné
e tij té dyshimté. Sidoqofté, uné thashé pjesa
dérrmuese dhe jo té gjithé punonjésit, - sqaronte
spiuni né raportin e tij, - pasi konstatova mjaft raste
té njerézve gé nuk léshuan asnjé piké loti, apo gé
bénin sikur ganin, duke e detyruar veten nga frika.

Dhe, mé konkretisht, até dité kur mbérriti lajmi i
zi, kolektivi yné ishte né sallén e mbledhjeve pér
analizén e zakonshme té méngjesit, kur u hap dera
me vrik dhe népunési i rojés iu avit Sekretarit té
Partisé sé ndérmarrjes dhe di¢ i péshpériti né vesh.
Sekretari ngriu né vend dhe mori géndrim gatitu.
MEé pas, ai iu drejtua kolektivit me kéto fjalé:

- Shoké, véllezér... Komandanti vdiq, - dhe vuri
duart né koké duke ia marré vajit me térséllém.

Kolektivi u shtang, pa e kuptuar miré ¢’kishte
ndodhur.

Mé pas, Sekretari u gélltit fort dhe béri njé tjetér
pérpjekje té mundimshme pér t'u shprehur:

- Shoké... véllezér..., - por dénesat nuk e lané té
nxirrte dufin e shpirtit. Atéheré, drejtori i vajti prané
dhe e shkundi nga shpatullat.

- Mbahu fort, - i tha, - jemi komunisté!

Paskétaj, Sekretari i Partisé shfryu hundét fort me
shami dhe, pasi géroi fytin, na u drejtua solemnisht:

- Historia... po mé ngarkon sot me njé barré té
réndé pér shpirtin tim té Iénduar, pra, t'ju komunikoj
ju té gjithéve vdekjen e... e... Komandantit toné
legjendar... shokut Enver.

Né fillim, askush nga kolektivi nuk béri ndonjé
pérpjekje té dukshme pér té garé. Kétu kam parasysh
edhe komunistét e Repartit té Tutkallit me drejtorin
né krye, qé nuk po nxirrnin piké loti.

Vetém kur Sekretari i Partisé u shkri pérséri né vaj,
u dégjuan dénesat e para té kolektivit. Dhe atéheré, kur
né ngashérim e sipér Sekretari i Partisé ktheu kokén
nga drejtori, gé deri atéheré kishte mbetur pa derdhur
njé piké lot, atéheré drejtori duket e nuhati kuptimin e
véshtrimit té Sekretarit té Partisé dhe, pasi nxori edhe
ai njé shami, filloi t& ngashérehej thellésisht i pikélluar.

Ishte pikérisht ky, ¢asti kur vémendja e kolektivit u
drejtuangadrejtori. Por ndoshtakjo béri até qé Sekretari
i Partisé t'i thellonte mé shumé dénesat. Kétu u duk
gartazi se drejtori vendosi té mos mbetej shumé prapa
né té gara, prandaj, nga ana e tij, Iéshoi njé kujé té
fugishme, ndjekur nga véshtrimi i shastisur i Sekretarit
té Partisé. Atéheré, kétij té fundit nuk i mbeti vecse té
shpérthente né njé vaj mé té zhurmshém e té gjaté, gé
i shkurajoi plotésisht té garat e drejtorit, duke nxitur
njékohésisht té gara masive né gjirin e kolektivit toné.

Sipas gjykimit tim, ishte pikérisht ky, casti kur
kolektivi kuptoi se duhej ndjekur shembulli i
Sekretarit té Partisé dhe filloi késhtu njé garé fisnike
té garash. Késhtu pra, gante drejtori dhe Sekretari i
Partisé, gante né masé kolektivi yné.

Vegse, né até zallamahi, nuk ishte aspak e lehté
té kuptohej kush gante vértet, apo kush fshihte
fytyrén pas shamisé sé hundéve.

Sipas mendimit tim, nuk mund té pretendohej mé
shumé nga Sekretari i Partisé dhe drejtori, té cilét
vazhduan té garat deri ku s’'mbanin mé, ve¢ atij casti
kur Sekretari i Partisé dha shenja té pérmbajturalodhjeje,
ai nxori shaminé dhe mbuloi krejt fytyrén me té, duke
mos i IEné asnjé hapésiré drejtorit té ndérmarrjes pér té
marré vesh nése ai vazhdonte té gante ose jo.

Duket kjo mungesé transparence gé e detyroi
drejtorin té dorézohej pérfundimisht. Ai pa njé heré
me bisht té syrit nga Sekretari i Partisé me fytyré té
mbuluar, dhe mé pas vendosi té rrinte ashtu i heshtur
pa garé, mu né mes té sallés. Kishte pamjen e njé
humbési t€ madh. Mund dhe té thuhet se u bé pér té
ardhur keq. Vetém kur nga altoparlantét e fugishém
té ndérmarrjes u lexua komunikata e KQ-sé sé PPSH-
sé, Sekretari i Partisé dhe drejtori fshiné miré e miré
syté e hundét dhe morén géndrim gatitu. Kolektivi
béri té njéjtén gjé.

Ndérkohé, Sekretari i Partisé e kishte mbledhur
veten dhe pasi béri njé hap para drejtorit, 1éshoi né
adresé té kolektivit thirrjen kurajédhénése:

- Mbahuni fort, djema, dhe pérpiquni ta
shndérroni dhembjen né forcé! Ligjet e natyrés... nuk
i luftojmé dot.

Krejt natyrshém pas kétyre fjaléve, kolektivi i
Repartit té Tutkallit ia rinisi me njé shuméllojshméri
garjesh dhe sjelljesh té tjera té ngjashme.

Té parésiratéfikét F. M.-sé, e cila kaloi né gjendje
histerie. Kurse zv/sekretarja e Partisé P. K., e dalluar

pér militantizmin e saj politik, u shtri né toké dhe
filloi té shkulte leshrat e gjata. Ajo u pasua menjéheré
nga komunistja e flakté L. M., e cila nuk i shkuli flokét
e saj kacurrela, por u shtri sa gjaté-gjeré né dysheme
dhe filloi t'i binte kokés me grushte duke théné:

- Korba unég, e zeza uné, korbét ne!

Dispeceri i ndérmarrjes gau si burrat, pra, nuk
Iéshoi asnjé ofshamé gjaté gjithé kohés, lotét i
rridhnin curg e rrinte aty si shkémb. Dukej sikur
thoshte: “Burri nuk gan dhe e mban dhembjen. Por,
né kété rast, me gjithé pérpjekjet e mia, ju po e shihni
véllezér, nuk mundem ta respektoj kété zakon té
lashté té shqiptarit. Dhembje e tillé nuk pyetkérka
pér zakone burrérore, lotét iu bindkan veg gjémés.”

Ndérkohé, Vangjel T. kishte nxjerré shaminé dhe
bénte sikur fshinte syté, duke paré sa majtas-djathtas.
Ishte e véshtiré té kuptoje ndonjé gjé nga emocionet
e tij. Qéndronte i ngurté, pa lévizur as gerpikun.

Nuk gante as shefi i tij i repartit, ve¢se dukej haptas
se dhembja e tij shprehej me dridhje té tmerrshme
duarsh e gjunjésh, me gjithé pérpjekjet e tij té
mundimshme pér t'i komanduar ato. Uné e pikasja
gé ai mbéshteste fort duart mbi gjunjé pér té ndaluar
dridhjen, por gjunjét e tij pushonin pak pér t'ia rinisur
dridhjes mé me vrull, vetém pas dy-tri minutash.

Qau tmerrésisht shumé edhe Efigjeni e financés.
Por kam té drejtén té them se té garén e saj, uné e
marr me shumeé rezervé. Dhe ja pse: ka njé muaj gé
Efigjenit i ka vdekur e bija dhe nuk resht sé qari.

Pra, nuk mund té thuhet me siguri nése e qara e saj
éshté vazhdim i dhembjes pér humbjen e sé bijés,
apo kishte motivin, pra nxitej, nga humbja e
Udhéhegésit. Kjo, pér veté faktin se né qgarjen e saj
nuk dallova ndonjé ndryshim intensiteti lotésh apo
nuance. Eshté e natyrshme gé njé néné té qajé pér
humbjen e sé bijés, por nuk mé duket aspak normale
té ngatérrosh té qarét, pra té qash pér tjetérkénd e té
shtiresh se po gan pér Komandantin. Kuptuar késhtu,
ky rast pérbén njé burim té métejshém ndjekjeje, pér
t'u verifikuar lehtésisht né té ardhmen, pra, do té
shihet vazhdimésia e té qarave té saj.

- Pastruesen Semiha, - vazhdonte raporti i
informatorit, - e dégjova kur i péshpériti shoges sé
saj mu né vesh: “U shyqyr, se kam kohé pa bo i dit’
pushim. Do t'ia hyj shpisé me themel.”.

Kurse Atalanta gau vetém njé copé heré dhe mé
pas psherétiu:

- Po mjaft gamé dé, do na bjeré té fiktit. S'do
gajmé téré ditén. Ai iku tani... S’e kthejmé dot mé.

Nuk mund té thuhet me siguri se sa do té
vazhdonin kéto té qara, pasi pér njé cast ndérhyri
pérgjegjési i tutkallit, i cili ftoi shaptilografisten
pararojé, Leftering, té thoshte dy fjalé se “¢faré ndiente
ajo né zemreén e saj né kéto caste”.

- Qygja, ku di uné cfaré té them, - reagoi e
terrorizuar Lefteria, e kapur né befasi nga kjo kérkesé
e papritur, - jo se s’'ndiej dhembje, po nuk di uné e
shkreta...

Por duket Lefteria e kuptoi shpejt se po shkelte né
dérrasé té kalbur, pasi menjéheré i kérkoi ndihmé
shoges sé vet me zé té ulét:

- Po, aman, mé thuaj ndonjé fjalé, té kegen... se
jané gjéra me zarar kéto...

Pérgjegjési i repartit kémbénguli gé ajo thjesht té
thoshte até gé ndiente.

- Ca ndiej uné e shkreta, na dhemb sa s’béhet, po
ja, ku tadiuné... fundja mé miré jua shkruaj né letér,
- tha késhtu dhe i péshpériti shoges sé vet: - Fundja
do t'i them gocés, e kam né gjimnaz, mos m'thoté a
shkruj ajo ndonjé gjé...

Shumé qau até dité edhe pérgjegjési i repartit té
shollés, vazhdonte raporti, té cilin, pér shkak té dellit
té tij té njohur pér té shkruar poezi té ndjera, e
thérrasin “poeti”.

Poeti, pra, qau fort dhe heré pas here deklamonte
ndonjé fjalé prej poeti, domethéné me vjersha:

“Kété radhé gabove, o Enver, gabove réndé,
Vec dije se populli yt éshté ende né kémbé...”

Né fund, poeti e mbyll me dy vargje té ndjera
“Shoku Enver vdig. Vdiq Ai.”.

- Bah, poetét, ¢'genie té cuditshme! - dégjova t'i
péshpériste né vesh Lefteria shogeve té saj.

Sefedini nga ana e tij ka qaré me hope, heré-heré
bénte pushim, ndizte ndonjé cigare, e pas pak gante
prapé.

19



Nga fundi asaj dite té zezé, e mori fjalén edhe
magazinierja Fatime, gé shpesh éshté dyshuar se
vjedh shollé té cilésisé sé paré. Duke u Iékundur nga
shéndeti i tepért, Fatimja béri njé hap pérpara me
kémbén e saj té shkurtér dhe tha plot ngashérim:

- Njé herg, dhe vetém njé herg, s’na the té vértetén,
o Enver. Vdiqge e s'i the askujt. Po pérse vdige?! Pse
na e bére kété? Pse? E kété nuk ta fal néna.

Fillimisht, té gjithé ne aty besuam se béhej fjalé
pér ato lloj pyetjesh gé béhen me té vetmen géllim
pér té nxjerré né pah mungesén e pérgjigjes.

Por jo. Vetém dy-tri sekonda mé pas, ajo, Fatimja,
pra magazinierja e Repartit té Shollés, e fali
Udhéhegésin me kéto fjalé:

- Po zemra e nénés éshté e madhe, o Enver. Po té
fal, o Bir. Té fala se s’kam ¢’béj. Ty s'té mbaj dot méri.
Hallall! Hallall!

Pas kétyre fjaléve té fundit té Fatimes kolektivi
Iéshoi njé psherétimé lehtésimi.

Dhe atéheré kur u mendua se nuk kish mé si té
shprehej dhembja, Vangjeli i Repartit té Tutkallit, me
duart e zérin qé i dridheshin, gérthiti befas:

- Uné zotohem para jush se gé nga kjo dité mos
VE gjé né gojé, pra... domethéné... buké s'do vé né
gojé gjersa té vdes, por normén do ta realizoj ama,
se késhtu na ka porositur shoku Enver.

Té gjithé ne gé e njohim miré kush éshté, e
kuptuam se me kété deklaraté hipokrite Vangjeli
synonte té merrte ftesé né funeral. (Veté Vangjeli ia

interpretoi mé voné té motrave se kété deklaraté e kishte
béré me idené pér té aluduar mbi mungesén e ushqgimit,
demek “ne pa buké se pa buké jemi, té paktén té na e
marrin se po e béjmé nga dhembja” - shénim i autorit.)

Dhe sé fundi, uné nuk mund té rri pa pérmendur
ditén e nesérme, kur kalova zyré meé zyré me shiritin
e zi prej méndafshi gé do lidhej te fotot e Udhéhegésit.

Né pérgjithési, njerézit shkreheshin né dénesa
sapo hyja uné me shiritin e zi né doré. Ngriheshin
menjéheré né kémbé, merrnin me kujdes shiritin dhe
ashtu té déshpéruar hipnin mbi karrige. Pati disa
syresh, gé dukej qgarté se nuk dinin si ta lidhnin
shiritin né formén e kordeles, prandaj, me mirésjellje,
pyesnin:

- Po si lidhet? Ju lutem shumeé...

Dhe uné ua shpjegoja me kujdes.

Ndérsa Vangjel Tota mé tha:

- Uné s’hipi dot né karrige, pasi mé merren
mendté, ju e dini, uné vuaj nga tensioni.

E pashé me neveri.

- Nuk mundem, - justifikohej ai, - ju lutem nuk
mundem, se si mé vjen, mé béhet sikur shikoj dy shirita.

Tha késhtu dhe iu lut pér ndihmé shoqges sé
repartit té vet, Landés, e cila tha se nuk mundej dot
té hipte né karrige, pasi genkésh me fund dhe s’desh
“ta shihnin shokét e zyrés si né pasqyré”.

Vetém kur uné i hodha Vangjelit njé tjetér
véshtrim kuptimploté, atéheré, ai béri sikur ngjiste
disa shollé dhe mé tha:

- Fundja, sa té mbaroj kété puné gé kam né doré.
Mos u béni merak, e lidh uné pas pesé minutash.

I dhashé pérgjigjen e duhur aty pér aty:

- Nuk jam uné né merak, por éshté né merak
Shqipéria, prandaj s'duhet té ishe shprehur ashtu.

Atéheré, ai u ngrit me vrik dhe nga vrulli desh ra
nga karrigia. Mé pas, e pashé tek lidhte shiritin, por
té nesérmen shiriti nuk ishte mé aty. E pyeta
Vangjelin pér kété gjé dhe ai m’u shfajésua:

- Po vértet, ¢’'u bé?! - por pas pak e gjeti poshté
tavolinés. - Nuk e di pér besg, paska réné! - u shpreh
ky hipokrit i pashoq. - Bie veté, nuk e di... uné e vé,
ajo té nesérmen bie... s'dua ta shtréngoj shumé se
rrudhoset dhe i ikén hijeshia.

E vérteta éshté se mé pas, shiriti nuk ra mé dhe
uné e kuptova gé ai e kishte ngjitur até me tutkallin
e repartit. Kaq! Fund.”

Me kété konstatim mbyllej raporti i informatorit
té Repartit té Shollés, ditén e vdekjes sé Enver
Hoxhés.

Pér kédo qgé do té lexonte kété raport sekret, nuk
do té ishte e véshtiré té kuptonte arsyen se pse
Vangjelit iu refuzua kérkesa pér pjesémarrje né
funeralin madhéshtor gé organizohej pas pesé ditésh
zie.

Vangjeli i kérkoi kryetarit té€ Bashkimeve Profesionale
arsyen e refuzimit, pér té marré pérgjigjen vetém pas
disa orésh:

- Lot té pasingerté dhe mungesé pasioni né
shprehjen e dhembjes.

Vangjeli e priti refuzimin me dinjitet, pa e dhéné
aspak veten né syté e shokéve dhe u kthye né shtépi
mé herét se zakonisht. Nisi té bénte ecejake népér
dhoma duke ofsharé:

- Késaj here mé vjen... té ha veten me dhémbé
mé vjen. Nuk éshté se mé merr malli té dal népér
shi e té béj marshim deri te Varret e Déshmoréve,
por mé vjen plasja se kam garé korrektésisht...

- C’e vret mendjen, ti e bére ténden me aq sa kishe
né doré, - e ngushélloi motra Leni. - Té mos kishe
nxjerré asnjé piké lot, atéheré po, ndoshta kishe té
drejté té mérziteshe. Rri, vélla, rehat né shtépi, bgj
njé dité pushim, kthe njé goté... Ja dhe Irena, njélloj
si ti, por as gé do t'ia dijé...

- Qau dhe ajo sa uné? - u bé Vangjeli papritur
kureshtar.

- S’e besoj, - psherétiu Leni, - vec¢se ky refuzim i
fundit e ka dérmuar mé keq.

Natén para funeralit madhéshtor, ashtu té
mbledhur té gjithé né dhomén e ndenjjes, ajo
shpértheu né njé krizé tjetér:

- Nuk duroj dot mé, s’e di ¢'na mbetet mé né kété
jeté! Njerézit mé shmangen sikur té kisha zgjebe, dhe
ato shoge gé kisha mé jané larguar, prite kur té na
gjejné marifetin e té na fusin njé nga njé né burg.

- Nuk té kuptoj se ¢’kérkon? - ia ktheu Leni
getésisht.

- Di kété gé nuk duroj dot mé, o do mé gjeni né
psikiatri, o né fundin e ndonjé kanali. Uné nuk
mundem meé...

- Cfaré s'mundesh? - pyeti Vangjeli naiv.

- Nuk mundem mé té jetoj, cfaré?!

- Po dhe mua nuk m’u dha leja, - e ngushélloi
Vangjeli, - dhe nuk béj késhtu. - Pa nga Simoni pér
té marré miratimin e tij, por ai nuk tha gjé. Shikonte
i heshtur televizor.

Ata nuk folén mé dhe me pak imagjinaté mund
té kuptohej jeta modeste e familjes Tota deri ditén e
vdekjes sé Enver Hoxhés, kur mé shumé se gjysmeés
sé familjes nuk iu dha leja pér té garé.

Familja Tota bartte statusin e familjes sé
deklasuar, gé do té thoté se shihej me sy té keq
politikisht, pasi né kohén e Luftés babai i tyre kishte
studiuar né Itali pér farmaci dhe gjaté pushtimit italian
i kishte shitur ilace ushtaréve té plagosur italiané. Mé
pas, ai nuk ishte pérzier me partizané, apo ballisté,
porse kujdesi i tepruar pér shéndetin e ushtaréve
italiané i kish mjaftuar té konsiderohej simpatizant i
fashizmit, théné ndryshe bashképunétor i tyre, e té
binte né burg, ku dhe pas ca vitesh kishte dhéné shpirt.
Sipas té gjashtéve, kjo ishte arsyeja qé ata mbetén pa
martuar, me njé jeté shpirtérore pothuaj té varfér,
pa llogaritur kétu historiné e dashurisé sé déshtuar
té Irenés sé bukur, pas sé cilés kishte réné kegas né
dashuri njé inxhinier i Ndérmarrjes Elektrike, ku ajo
punonte si teknike e mesme dhe pas vetém gjashté

muajsh té ¢mendur dashurie, inxhinierin e
transferuan né njé hidrocentral té largét “pér zbutje
té luftés sé klasave”. Mé pas, thjesht nga frika, ai nuk
pranoi té takohej mé me té, prandaj dhe Irena heré
pas here binte né depresion.

Dhe Vangjeli, nga ana e tij, binte shpesh né
dashuri, por motrat ia merrnin me rezerveé tronditjet
e tij shpirtérore, pasi né krye té javés ai bénte bé se
kishte gjetur dashuriné e jetés me njé vajzé té re. E
vérteta éshté se nuk e kishin paré ndonjéheré té
shogérohej me ndonjé vajzé dhe motrat mé shumé
ishin té bindura se ai e kishte fjalén pér dashuri
platonike.

Motrés sé madhe, Elenés, nuk iu mor vesh kurré
se ¢’'dridhje shpirtérore kaloi njé periudhé kohe, gjaté
sé cilés u mbyll né vetvete, dhe me syté e lotuar
dégjonte vetém até lloj muzike gé prek ndjenjat.
Thuhej se me té kishte réné fort né dashuri njé
drejtues i réndésishém i sapokthyer nga njé
specializim nga jashté. Por askush nuk mori vesh
mé shumeé, pasi ajo kishte natyré té forté dhe nuk
parapélgente té hapej pér jetén e saj intime.

Pasi kapérceu kété kohé turbullimesh shpirtérore,
Elena e kishte rimarré veten dhe frenat e shtépisg,
pasi pas vdekjes sé prindérve, falé karakterit té saj,
pjesa tjetér e familjes e kishte pranuar si zérin
autoritar pér ruajtjen e ekuilibrit té brishté familjar.

Ndérsa véllai i vogél, Simoni, i cili dallohej pér
natyrén e tij fanatike karshi moralit té pastér, s’e

kishte gjetur ende vajzén gé “do t'i garantonte
besnikériné e pérjetshme bashkéshortore”.

Natyrisht g€, asnjé prej fémijéve té farmacistit nuk
kishte pasur mundési té ndiqte shkollat e larta, por
me kohé ata kishin mundur té gjenin punéra té dorés
sé dyté: Vangjeli, punétor né pérpunimin e tutkallit
né Ndérmarrjen e Lékuré-Képucéve, ku shfagte zell
té madh né tejkalimin e normés. Né vlerésimin gé i
bénte organizata e Partisé, shkruhej shkurt: “Vangjel
Tota, punétor i palodhur, por me sjellje té dyshimta”.

E vérteta éshté se, heré pas here, Vangjeli vidhte
nga njé kuti kanoceje me tutkall, duke e fshehur até
pas xhepave té gjeré té kominosheve.

Véllai tjetér, Simoni, punonte né sektorin e
ngarkim-shkarkimit, domethéné hamall. Pér shkak
té biografisé, i kishin preré né mes jo vetém studimet,
por edhe éndrrén pér t'u béré kampion mundjeje dhe
diplomat, pasi dy pasionet e tij né jeté ishin mundja
dhe diplomacia. Q& né fémijéri, ai parapélgente té
zihej me shokét dhe natyrisht t'i mundte, ndérsa
kohén e liré e kalonte né Bibliotekén Kombétare, ku
lexonte traktatet e diplomacisé ndérkombétare.
Simoni kishte tipin e atij gé sa heré e lyp puna, té
marré vendime té réndésishme. Por po t'u besoje
spiunéve té lagjes, ai kishte té gjitha shenjat e njé
“agjenti peréndimor té pazbuluar”. Kjo, natyrisht,
nuk ishte e vérteté, sado gé veté Simoni ofronte ndonjé
sjellje té dyshimté sa heré gé merrte shkallét e drunjta
dhe mu né mes té natés di¢ manovronte me sahatin

e elektrikut, kuptohet pér té ulur faturén e konsumit
té dritave.

Motra e madhe, Leni, punonte né géndistari, ku
nuk pérzihej me askénd, por shoget e respektonin
nga larg, kurse motra mé e vogél, Maria, pér shkak
té pasionit té saj pér pikturén, punonte si disenjatore
né njé ndérmarrje artistike. Ishte vajzé né harmoni
me veten dhe gé s’krijonte shumé probleme né jeté.
Né kohén e liré, lexonte dhe bénte pikturé. Kishte
mbetur e virgjér. Kjo, jo pér shkak té ndonjé parimi
té rrepté moral, si¢ i thoshte ajo té€ motrave, por
“thjesht pasi s’i ishte paraqgitur ndonjé rast i denjé
pér natyrén e saj”. Me njé fjalé, pér shkak té
rrethanave.

Motra e treté, Irena, vajzé e bukur, por kishte
nerva té copétuara. Punonte né njé ndérmarrje
elektrike, ku bénte normén dhe mbyllej né vetvete.

Dhe sé fundi, lleana, éndérrimtarja e familjes,
ishte kontrollore cilésie né Fabrikén e Bulmetit.
lleana kishte natyrén e atyre vajzave qé nuk pérzihen
me meshkuj té rendomtg, “pasi ata nuk jané né njé
nivel me té”, pra, nuk e meritonin vémendjen e saj.
Ishte né pritje té atij gé do ta kuptonte me singeritet
botén e saj shpirtérore e kulturore, por gé natyrisht
t'i pérshtatej dhe né pamje sharmit té saj. Princi i
kaltér vonohej mizorisht, por lleana ishte vajzé e
durueshme dhe, ashtu e bindur, gé njé dité ai do t'ia
behte ashtu papritur, pérgatiste me pasion pajén e
saj.

Pas pune, motrat mblidheshin né shtépi, dégjonin
radion né stacione italiane dhe shpresonin mé kot
shembjen e regjimit, teksa véllai i vogél, Simoni, vriste
mendjen si té manipulonte pa Iéné gjurmé aparatin
e konsumit té elektrikut dhe até té ujit. Vec¢ guximit
té madh (komshinjté ishin gati té spiunonin sapo
pikasnin njé lévizje té dyshimté prané aparatit), njé
ves i tillé kérkonte njohurité e nevojshme teknike, té
cilén Simoni e fitonte nga konsultimet me té motrén,
Irenén, teknike e mesme elektriku.

- Aman se do na marrésh mé gafé! - i lutej
Vangjeli té véllait, sapo e shihte gé ai hidhte nga
dritaret disa véshtrime konspirative dhe nxirrte veglat
e punés.

Ky géndrim i Vangjelit vinte dhe pér shkak se né
dallim nga véllai i vogél, i pajisur sipas tij me “guxim
prej budallai”, ai nuk spikaste pér ndonjé guxim té
tepruar né jeté.

- Késhtu e béjné té gjithé, - i pérgjigjej Simoni dhe
i kérkonte Vangjelit gé né vend gé té qurravitej pa
pushim, t'i mbante mé miré shkallét se mos, gjaté
kryerjes sé operacionit té paligjshém, Kishte rrezik té
binte né dysheme.

- Pse s’e kam kuptuar ung, - thoshte Simoni, duke
hedhur shikimin nga shtépia e komshiut, - edhe ai
palo komunisti qé cirret téré ditén pér mbrojtjen e
pasurisé socialiste, me té kaluar dhjeta e natés, fik
dritén dhe me qiri né doré rri me oré téra prané sahatit
té elektrikut. Mos e ka marré malli té rrijé majé

shkallés pér gejf?! Pér té vjedhur korrentin e Partisé,
pér kété rri. Mjaft, té lutem shumé, me moralizimet
e tua!

- S’e kam pér moral, - i kundérpérgjigjej Vangjeli,
- pér shkak té atij spiuni e kam fjalén dhe uné. Kjo
buron nga veté natyra e njeriut, - pérpigej ai t'i
argumentonte té véllait pér té hequr doré nga rruga
e gabuar.

- Cfaré buroka nga natyra e njeriut? - pyeste
Simoni i habitur.

- Ajo pra, gé té marré mé qafé até gé kérkon té
pérfitojé mé shumé se ai veté.

Vetékuptohet gé ky argument nuk e bindte
Simonin, pasi ai anonte mé shumé nga parimi: “Si
nae béjné, do t'ua béjmé. Dy duar pér njé koké jané.”.

Kapitulli 2

Natén e vigjiljes sé funeralit t&¢ Udhéheqésit, ashtu
té mbledhur mé herét se zakonisht, pamja e gjashté
Totave ngjallte trishtim dhe linte shumé mbresa.

Motrat e médha dhe Vangjeli pérpigeshin t’i
kthenin Irenés shijen e jetés, kurse Simoni rrinte i
menduar aty né qoshe dhe godiste me gisht tavolinén
prej druri.

- Pse s’flet? - e pyeti Elena Simonin.

- Sepse do té flas, apo mé miré do té veproj, atéheré
kur duhet.

- C’kérkon té thuash? - kémbénguli Maria.

- Até e di uné, - ia preu shkurt Simoni.

Pér njé njeri té pandjeshém, kjo pérgjigje do té kalonte
pa u véné re, por pér Vangjelin, ashtu té pajisur me
finesén e tij karakteristike, jo. Ai pyeti té véllané:

- Mos éshté e tepért té té pyes se ¢’kupton me: “E
di uné se ¢’duhet béré”?

Por edhe pérgjigjja e Simonit u bé me mjaft
pérkujdesje:

